
 

 

Reube, friet en beer 

 
Koeplèt:    
Iech zaog häör bij de statie, 
Dat meidske had väöl gratie                                     
Iech dach aon ’n relatie,                                             
En zag häör: “Excuseer”                                           
Zègk wèlste mèt miech sjanse?                                  
Zègk miech wie zien mien kanse?                             
Zie zag “iech wèl gere danse                                     
Mèt ‘ne ras Mestreechteneer”.          
 
Refrein: 
M’n ma die is vaan Lummel,   
Miene pa dee kump oet Hier.                                    
Vaan Mestreech is geine,                                           
En mien tant die woent in Kier.                                 
Veer zien vaan Wiek en Wolder,                              
Dao tösse sjijnt ’t leech.                                            
Dao zien veer neet gebore,                                        
En dao ligk noe zjus Mestreech.                                 
Dao zien veer neet gebore, 
En dao ligk noe zjus Mestreech. 
   
Koeplèt:    
Iech kos häör neet vergete, 
Iech moch toen koume ete. 
Dat waor toen ech genete, 
Mèt reube, friet en beer. 
Iech wèlde häör versere, 
’t meidske caressere. 
Meh pa gaof häör neet gere, 
Aon ‘ne nep Mestreechteneer. 
 
Koeplèt:     
Op aondraank vaan mamake, 
Leet iech ’t beer miech smake. 
Iech wis ‘m good te rake, 
Wie ‘nne tempeleer. 
Pa zag: “laot iech ins dingke, 
En op de touwkoms klinke. 
Es iech diech zoe zeen drinke, 
Biste ech Mestreechteneer” 
 

 
 

 


